
Vishnuna Parashuramaya Proktam Kavacham

ವಿಷ್ಣುನಾ ಪರಶುರಾಮಾಯ ಪ್ರೋಕ್ತಂ ಕವಚಂ

ವಿಷ್ಣುಃ ಕವಚಮಾದಾಯ ರಾಮಂ ಪ್ರತಿ ಸಮಾಯಯೌ ..೬೨..

ದದೌ ಸಮಂತ್ರಂ ಪರಶುರಾಮಾಯ ತಚ್ಛೃಣು ಪ್ರಿಯೇ .

“ಓಂ ಶ್ರೀಕಮಲವಾಸಿನ್ಯೈ ಸ್ವಾಹಾ”ಮಂತ್ರಂ ದದೌ ತತಃ ..೬೩..

ಪ್ರಜಾಪತಿಃ ಋಷಿರ್ಯಸ್ಯ ಛಂದಶ್ಚ ಬೃಹತೀ ತಥಾ .

ದೇವೀ ಪದ್ಮಾಲಯಾಯಸ್ಯ ಚತುರ್ವರ್ಗಂ ನಿಯೋಜನಂ ..೬೪..

ಓಂ ಶ್ರೀಕಮಲವಾಸಿನ್ಯೈ ಸ್ವಾಹಾ ಮೇ ಪಾತು ಮಸ್ತಕಂ .

ಓಂ ಶ್ರೀ ಕಪಾಲಂ ಮೇ ಪಾತು ಲೋಚನೇ ಶ್ರೀಂಶ್ರಿಯೈ ನಮಃ ..೬೫..

ಓ ಶ್ರೀಂಶ್ರಿಯೈ ಸ್ವಾಹೇತಿ ವೈ ಕರ್ಣಯುಗ್ಮಂ ಸದಾಽವತು .

ಓಂ ಶ್ರೀಂಕ್ಲೀಂ ಮಹಾಲಕ್ಷ್ಮ್ಯೈ ಸ್ವಾಹಾ ಮೇ ಪಾತು ನಾಸಿಕಾಂ ..೬೬..

ಓಂ ಶ್ರೀಂ ಪದ್ಮಾಲಯಾಯೈ ಚ ಸ್ವಾಹಾ ದಂತಾನ್ ಸದಾಽವತು .

ಔಶ್ರೀಂ ಕೃಷ್ಣಪ್ರಿಯಾಯೈ ಚ ದಂತರಂಧ್ರಾನ್ ಸದಾಽವತು ..೬೭..

ಓಂ ಶ್ರೀನಾರಾಯಣೇಶಾಯೈ ಮಮ ಕಂಠಂ ಸದಾಽವತು .

ಓಂ ಶ್ರೀಂ ಕೇಶವಕಾಂತಾಯೈ ಮಮ ಸ್ಕಂಧಂ ಸದಾಽವತು ..೬೮..

ಓಂ ಶ್ರೀಂ ಪದ್ಮನಿವಾಸಿನ್ಯೈ ಸ್ವಾಹಾ ನಾಭಿಂ ಸದಾಽವತು .

ಓಂ ಹ್ರೀಂ ಶ್ರೀಂ ಸಂಸಾರಮಾತ್ರೇ ಮಮ ವಕ್ಷಃ ಸದಾಽವತು ..೬೯..

ಓಂ ಶ್ರೀಮ್ಮೋಂ ಕೃಷ್ಣಕಾಂತಾಯೈ ಸ್ವಾಹಾ ಪೃಷ್ಠಂ ಸದಾಽವತು .

ಓಂ ಹ್ರೀಂಶ್ರೀಂ ಶ್ರಿಯೈ ಸ್ವಾಹಾ ಚ ಮಮ ಹಸ್ತೌ ಸದಾಽವತು ..೭೦..

ಓಂ ಶ್ರೀನಿವಾಸಕಾಂತಾಯೈ ಮಮ ಪಾದೌ ಸದಾಽವತು .

ಓಂ ಶ್ರೀಂಹ್ರೀಂಕ್ಲೀಂ ಶ್ರಿಯೈ ಸ್ವಾಹಾ ಸರ್ವಾಂಗಂ ಮೇ ಸದಾಽವತು ..೭೧..

ಪ್ರಾಚ್ಯಾಂ ಪಾತು ಮಹಾಲಕ್ಷ್ಮೀರಾಗ್ನೇಯ್ಯಾಂ ಕಮಲಾಲಯಾ .

ಪದ್ಮಾ ಮಾಂ ದಕ್ಷಿಣೇ ಪಾತು ನೈರೃತ್ಯಾಂ ಶ್ರೀಹರಿಪ್ರಿಯಾ ..೭೨..

ಪದ್ಮಾಲಯಾ ಪಶ್ಚಿಮೇ ಮಾಂ ವಾಯವ್ಯಾಂ ಪಾತು ಮಾಂ ಸ್ವಯಂ .

ಉತ್ತರೇ ಕಮಲಾ ಪಾತು ಚೈಶಾನ್ಯಾಂ ಸಿಂಧುಕನ್ಯಕಾ ..೭೩..

ನಾರಾಯಣೀ ಚ ಪಾತೂರ್ಧ್ವಮಧೋ ವಿಷ್ಣುಪ್ರಿಯಾಽವತು .

ಸಂತತಂ ಸರ್ವತಃ ಪಾತು ವಿಷ್ಣುಪ್ರಾಣಾಧಿಕಾ ಮಮ ..೭೪..

ಇತಿ ಸರ್ವೈಶ್ವರ್ಯಪ್ರದಂ ವರ್ಮ ಬಾಹೌ ಸುಧಾರಯ .

1



ವಿಷ್ಣುನಾ ಪರಶುರಾಮಾಯ ಪ್ರೋಕ್ತಂ ಕವಚಂ

ದೇವೇಂದ್ರೈಶ್ಚಾಸುರೇಂದ್ರೈಶ್ಚಾಽವಧ್ಯೋ ಭವಸಿ ನಿಶ್ಚಿತಂ ..೭೫..

ಇತ್ಯುಕ್ತ್ವಾ ಕವಚಂ ದತ್ವಾ ಯಯೌ ವೈಕುಂಠಮಚ್ಯುತಃ .
ಇತಿ ಶ್ರೀಲಕ್ಷ್ಮೀನಾರಾಯಣೀಯಸಂಹಿತಾಯಾಂ ಪ್ರಥಮೇ ಕೃತಯುಗಸಂತಾನೇ
೪೫೮-ಅಧ್ಯಾಯಾಂತರ್ಗತಂ
ವಿಷ್ಣುನಾ ಪರಶುರಾಮಾಯ ಪ್ರೋಕ್ತಂ ಕವಚಂ .

ಲಕ್ಷ್ಮೀನಾರಾಯಣೀಯಸಂಹಿತಾ .ಖಂಡ ೧.ಅಧ್ಯಾಯ ೪೫೮/೬೨-೭೫..

